ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը).
Հայաստանի Հանրապետության կառավարության ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է Հայաստանի Հանրապետության պետական եկամուտների կոմիտեի (այսուհետ՝ Կոմիտե) կարիքների համար լրացուցիչ քանակությամբ դրոշմապիտակների և ամբողջը մեկում համակարգիչների ձեռքբերման անհրաժեշտությամբ: 
2. Կարգավորման հարաբերությունների ներկա վիճակը և առկա խնդիրները.
ա․ ՀՀ հարկային օրենսգրքի համաձայն՝ Հայաստանի Հանրապետության տարածք ներմուծվող և (կամ) Հայաստանի Հանրապետության տարածքում արտադրվող դրոշմավորման ենթակա ապրանքները դրոշմապիտակներով դրոշմավորելու համար 2021 թվականին դրոշմավորման պարտավորություն կրող հարկ վճարողներին տրամադրվել է 1,210,655.0 հազար հատ դրոշմապիտակ, իսկ 2020 թվականին՝ 1,043,388.2 հազար հատ։ 2021 թվականին տրամադրված դրոշմապիտակների քանակը 2020 թվականի նկատմամբ աճել է շուրջ 16 տոկոսով, ինչով պայմանավորված առաջացել է 2022թ. լրացուցիչ քանակությամբ դրոշմապիտակների ձեռքբերման անհրաժեշտություն:
Հայաստանի Հանրապետության տարածք ներմուծվող և (կամ) Հայաստանի Հանրապետության տարածքում արտադրվող դրոշմավորման ենթակա ապրանքները դրոշմապիտակներով դրոշմավորելու համար 2022 թվականին ձեռք է բերվել ՀՀ պետական բյուջեով նախատեսված 980,000.0 հազար հատ դրոշմապիտակներ և որպեսզի ապահովվի դրոշմապիտակների տրամադրման աշխատանքների շարունակականությունն՝ անհրաժեշտ է լրացուցիչ ձեռք բերել 400,000.0 հազար հատ դրոշմապիտակներ։
Վերը նշված քանակության դրոշմապիտակները ձեռք բերելու համար պահանջվում է 1,512,000.0 հազար դրամ։
բ. Հայաստանի Հանրապետության պետական եկամուտների կոմիտեում աշխատանքային համակարգիչների մեծ պահանջարկը և պահեստում դրանց բացակայությունը առաջացրել է  թվով 511 հատ ամբողջը մեկում համակարգիչների ձեռքբերման անհրաժեշտություն:
3. Կարգավորման նպատակը և բնույթը.
ա) ՀՀ հարկային օրենսգրքի 390-րդ հոդվածի համաձայն՝ դրոշմապիտակներով պարտադիր դրոշմավորման ենթակա ապրանքների դրոշմավորման գոծընթացի անխափան ապահովում, որի համար Կոմիտեին անհրաժեշտ է լրացուցիչ ձեռք բերել 400,000.0 հազար հատ դրոշմապիտակներ` 1,512,000.0 հազար դրամ,
բ) թվով 511 հատ ամբողջը մեկում համակարգիչների ձեռքբերում, որի համար անհրաժեշտ է 229,950.0 հազար դրամ:
Բացի այդ, ՀՀ կառավարության 2022թ. մարտի 10-ի N 312-Լ որոշմամբ հաստատվել է Հայաստանի Հանրապետությունում արտաքին տնտեսական գործունեության ապրանքային անվանացանկի (ԱՏԳ ԱԱ) 2204, 2205, 2206, 2207, 2208 և 2402 ծածկագրերին դասվող ապրանքների Եվրասիական տնտեսական միության շրջանակներում նույնականացման միջոցներով ապրանքների դրոշմավորման ստանդարտներով դրոշմավորման փորձնական ծրագիրը և սահմանվել է ՀՀ հարկային օրենսգրքով սահմանված ներքոնշվող ապրանքների դրոշմավորման դադարեցման հետևյալ ժամկետները՝
1) 2402 ԱՏԳ ԱԱ ծածկագրերին դասվող ապրանքների (ծխախոտ) դրոշմավորումը՝ 2022 թվականի սեպտեմբերի 1-ից.
2) 2204, 2205, 2206, 2207, 2208 ԱՏԳ ԱԱ ծածկագրերին դասվող ապրանքների (ալկոհոլային խմիչք) դրոշմավորումը՝ 2023 թվականի փետրվարի 1-ից։
Վերը նշվածով պայմանավորված 2022թ ակցիզային դրոշմանիշերի ամբողջ ծավալով ձեռքբերման պահանջը վերացել է, ուստի վերջինիս համար նախատեսված միջոցներից անհրաժեշտ է 1,512,000.0 հազար դրամ ուղղել Կոմիտեի բնականոն գործունեության ապահովման համար անհրաժեշտ՝ 400,000.0 հազար հատ դրոշմապիտակների ձեռքբերման պահանջի բավարարմանը, ինչպես նաև 511 հատ ամբողջը մեկում համակարգիչների ձեռքբերմանը:
[bookmark: _GoBack]Ելնելով վերոգրյալից՝ Նախագծով առաջարկվում 2022 թվականի ՀՀ պետական բյուջով նախատեսված Կոմիտեի գծով «1023. Հարկային և մաքսային ծառայություններ» ծրագրի շրջանակներում կատարել միջոցառումների միջև վերաբաշխում՝ 1,741,950.0 հազ. դրամի չափով` Կոմիտեի համար նախատեսված ակցիզային դրոշմանիշերի և հսկիչ նշանների ձեռքբերման գծով առաջացած խնայողությունների հաշվին:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Ակնկալվող արդյունքը.
Նախագծի ընդունման արդյունքում կապահովվի․
ա. ՀՀ հարկային օրենսգրքի համաձայն՝ Հայաստանի Հանրապետության տարածք ներմուծվող և (կամ) Հայաստանի Հանրապետության տարածքում արտադրվող դրոշմավորման ենթակա ապրանքները դրոշմապիտակներով դրոշմավորելու նպատակով դրոշմավորման պարտավորություն կրող հարկ վճարողներին դրոշմապիտակներ տրամադրելու համար Կոմիտեին անհրաժեշտ քանակության դրոշմապիտակների ձեռք բերումը.
բ. Կոմիտեի բնականոն գործունեությունը:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

ՀՀ կառավարության 2019 թվականի դեկտեմբերի 19-ի N 1830-Լ որոշման հավելված. «Հայաստանի Հանրապետության պետական եկամուտների կոմիտեի 2020-2024 թվականների զարգացման և վարչարարության բարելավման ռազմավարական ծրագիր».
 - 2.3 կետի 8-րդ ենթակետ՝ ապրանքների դրոշմավորման համակարգ․
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
7. Նախագիծը մշակող պատասխանատու մարմինը.
Որոշման նախագիծը մշակվել է Հայաստանի Հանրապետության պետական եկամուտների կոմիտեի կողմից:

